
Við hesum vil Tryggingareftirlitið nýta høvi at gera vart við og kunna um ávís viðurskifti, ið leiðslur í 
tryggingarfeløgum og eftirlønargrunnum, grannskoðarar og ábyrgdarhavandi tryggingarfrøðingar eiga at 
vera varug við í 2017. 

1. Lógarbroytingar  

Tryggingareftirlitið er í samráði við Uttanríkis- og Vinnumálaráðið farið undir at dagføra tryggingarlógina.  
Eftir ætlan verður lógaruppskot lagt fyri tingið í hesi tingsetuni. Harumframt verður arbeitt við nýggjari 
solvens- og nýggjari leiðslukunngerð, ið ætlandi skulu koma í gildi 1. januar 2018.  

 

Tá ræður um reglur um solvens og leiðslu, svara ætlaðu lógar- og kunngerðarbroytingarnar í høvuðs-
heitum til nýggju Solvens ll reglurnar, ið komu í gildi í Danmark og ES tann 1. januar 2016.  

 

Niðanfyri verður í stuttum kunnað um ætlaðu lógarbroytingarnar, ið verða sendar feløgunum til 
hoyringar fyrst í komandi ári. 

 

1.1 Tryggingarhaldfelagsskapur 

Sett verður inn eitt nýtt slag av haldfelagsskapi: tryggingarhaldfelagsskapur. Eftir broytingina verður 
munur gjørdur á fíggjarligum haldfelagsskapi og tryggingarhaldfelagsskapi. Í høvuðsheitum verða regl-
urnar, ið eru galdandi fyri fíggjarligir haldfelagsskapir, eisini galdandi fyri tryggingarhaldfelagsskapir, tó 
undantikið m.a. solvensreglurnar, sbr. punkt 1.4. 

1.2 Leiðslureglur fyri haldfelagsskapir og tryggingarhaldfelagsskapir  

Reglurnar um yvirskipaðu og strategisku uppgávurnar hjá nevndini í einum tryggingarfelag verða eisini  

at galda fyri fíggjarligar haldfelagsskapir og tryggingarhaldfelagsskapir. 

1.3 Kollektiv førleikakrøv til nevndina í tryggingarhaldfelagsskapi 

Kravið um kollektivar førleikar hjá nevndini í einum tryggingarfelag verður víðkað til eisini at fevna um 

nevndina í einum tryggingarhaldfelagsskapi. 

1.4 Tryggingarhaldfelagsskapir gera upp individuellan solvenstørv 

Tryggingarhaldfelagsskapir verða fevndir av § 81 í tryggingarlógini og skulu gera upp individuellan sol-

venstørv. 

1.5 Javning av minimumskapitalkravinum 

Fyri lívs- og skaðatryggingarvirksemi verður minimuskapitalkravið hækkað úr 3,5 til 3,7 mió. evrur. 

2. Nýggj solvenskunngerð 

11. november 2016 sendi Tryggingareftirlitið uppskot til nýggja solvenskunngerð til hoyringar. Uppskotið 

er gjørt í samráði við aktuararnar hjá feløgunum og tekur støði í solvenskunngerðini, ið var galdandi fyri 
donsku tryggingarfeløgini í 2015. Solvensreglurnar fyri føroysku tryggingarfeløgini verða at kalla tær 
somu, ið eru galdandi fyri tryggingarfeløg í ES, ið gera upp solvens eftir standardmodellinum í Solvens 
II regluverkinum. Aktuararnir meta ikki, at tað verður trupult hjá feløgunum at seta í verk verandi 
uppskot til kunngerð, eftirsum feløgini longu í dag brúka líknandi uppgerðarhátt. Ein royndaruppgerð av 
individuella solvenstørvinum eftir nýggju reglunum fyri 1. ársfjórðing 2015 vísti, at solvenstørvurin verður 
nakað hægri.  

3. Nýggj leiðslukunngerð 

Uppskotið til nýggja leiðslukunngerð tekur støði í donsku leiðslukunngerðini (nr. 1723 frá 16/12/2015), 
sum er lagað til Solvens ll regluverkið. Kunngerðin ásetir m.a., at tryggingarfeløg skulu hava hesar 4 
lyklafunktiónir: váðastýrings-, compliance-, intern audit- og eina aktuarfunktión. Uppskot til nýggja 
leiðslukunngerð verður ætlandi sent til hoyringar á vári 2017.  

4. Livitíðarbenchmark  

Í samráð við aktuararnar hjá feløgunum hevur Tryggingareftirlitið í skrivi 11. november 2016 ásett eitt 
bencmark fyri livitíðarfortreytir. Feløgini skulu brúka tað livitíðarbencmark, sum danska Fíggjareftirlitið 
almannakunnger við einum møguligum ískoyti til livialdurin, sum Tryggingareftirlitið ásetir út frá eini 
samanbering av viðkomandi hagtølum frá Danmarks Statistik og Hagstovu Føroya. Feløgini skulu 
leggja uppfyri, at mannfólk og konufólk í Føroyum liva ávikavist 0,8 og 1,5 ár longri enn í Danmark. 
Hesar livitíðarfortreytir skulu verða nýttar í sambandi við uppgerð av avsetingum í ársfrásøgnini fyri 
2016. 

5. Aðrar broytingar í 2017 

Í sambandi við omanfyri nevndu broytingar verður tørvur á at tillaga aðrar kunngerðir, eitt nú kunngerð 
um ársfrásagnir, kunngerð um at gera upp grundarfæfeingi (basiskapital) og kunngerð um fráboðan av 
tøkniliga grundarlagnum o.a. fyri lívstryggingarvirksemi. 

6. Felags kunningarfundur 

Tryggingareftirlitið fer eftir ætlan at skipa fyri felags fundi í september 2017, har kunnað verður gjøllari 
um ætlaðu broytingarnar í nevndu kunngerðum, ið ætlandi koma í gildi 1. januar 2018. Á fundinum 
verður eisini høvi at seta spurningar og greiða møgulig ivamál. 

7. Yvirlit yvir tíðarfreistir og tilfar at lata Tryggingareftirlitinum í 2017          

Viðvíkjandi innlating av tilfari er tann broyting, at ongir roknskapir skulu verða latnir inn á pappíri. Í við-

festa fylgiskjali hevur Tryggingareftirlitið sett upp tíðarfreistir fyri, nær tilfarið skal verða latið Tryggingar-

eftirlitinum í 2017.  

---------------- 

Tryggingareftirlitið takkar fyri gott samstarv í brátt farna ári og ynskir øllum eini gleðilig jól og eitt gott 

nýggjár. 

Vinarliga 

 

Jógvan Thomsen  

Stjóri 

                /Leivur Harryson 

Yvirlit yvir tíðarfreistir og tilfar at lata Tryggingareftirlitinum í 2017          

Tíðarfreistir: Tilfar at lata Tryggingareftirlitinum: 
 

Lógargrundarlag: 

16. januar 2017 Upplýsing um, nær  nevndarfundur verður hildin, har 
ársfrásøgnin fyri 2016 verður góðkend 

Sbr. §§ 122, stk. 1  í tryggingarlógini  

 
1. februar 2017  
 

 
Fráboðan um solvens og individuellan solvenstørv á 

TB oyðublaði (hvønn ársfjórðing) 

§ 5, stk. 9 í kunngerð nr. 1 frá 15. 
mars 2010 um gjaldføri (solvens) og 
rakstrarætlanir hjá tryggingarfeløg-
um 

 
1. februar 2017  

 

Fráboðan um skrásettar ognir og tryggingarligar 

avsetingar o.a. á PP oyðublaði (hvønn ársfjórðing) 

 
§ 8 í kunngerð nr. 1 frá 14. oktober 
2009 um skráseting av ognum hjá 
tryggingarfeløgum 

2 dagar aftaná 
nevndarfundin, har 
ársfrásøgnin er 
góðkend 

Ársfrásøgn, góðkend av nevndini:   

 1 teldutøkt eintak (pdf) 

 1 excel-fíla 

§ 122, stk. 1  í tryggingarlógini  

2 dagar aftaná 
nevndarfundin, har 
ársfrásøgnin er 
góðkend 

Grannskoðanarprotokoll (pdf) § 122, stk. 2  í tryggingarlógini 

2 dagar aftaná aðal-
fundin, har ársfrásøgnin 
er góðkend, tó í 
seinasta 1. mai 2017 

Ársfrásøgn, góðkend  av aðalfundinum, undirskrivað 

av fundarstjóra, nevnd, stjórn og grannskoðara:  

 1 teldutøkt eintak (pdf) 

 1 excel-fíla (um broyting) 

§ 123, stk. 1 og 4 í tryggingarlógini 

2 dagar aftaná aðal-
fundin, har ársfrásøgnin 
er góðkend, tó í 
seinasta 1. mai 2017 

  
Ársfrásøgn fyri dótturfeløg, ið ikki eru tryggingarfeløg 

 
§ 123, stk.3 í tryggingarlógini 

1. mai 2017 
 

TB- fráboðan um solvens og individuellan solvenstørv  - 

1. mai 2017 
 

PP-fráboðan um skrásettar ognir og avsetingar o.a. - 

10 dagar aftaná aðal-
fundin, har ársfrásøgnin 
er góðkend 

Fyri lívstryggingarfeløg og eftirlønargrunnar: frágreiðing 
frá ábyrgdarhavandi tryggingarfrøðingi,  latin nevndini 

í sambandi við, at nevndin góðkendi ársfrásøgnina. 

§ 7, stk. 7 í kunngerð nr. 7 frá 15. 
desember 2008 um ábyrgdar- 
havandi tryggingarfrøðing. 

1 mánað aftaná aðal-
fundin, har ársfrásøgnin 
er góðkend 

Fyri lívstryggingarfeløg og eftirlønargrunnar:   
árliga frágreiðingin frá ábyrgdarhavandi 
tryggingarfrøðingi at lata Tryggingareftirlitinum. 

§ 8, stk. 2 í kunngerð nr. 7 frá 15. 
desember 2008 um ábyrgdar-
havandi tryggingarfrøðing. 

1. august 2017 TB-fráboðan um solvens og individuellan solvenstørv - 

1. august 2017  PP-fráboðan um skrásettar ognir og avsetingar o.a. - 

31. august 2017 Hálvársfrásøgn fyri hálvárið 1. januar - 30. juni:  

 1 teldutøkt eintak (pdf) 

 1 excel-fíla 

§§ 2 og 145 í kunngerð nr. 2 frá 30. 
desember 2009 um ársfrásagnir hjá 
tryggingarfeløgum og 
haldfelagsskapum 

1. november 2017  TB-fráboðan um solvens og individuellan solvenstørv  - 

1. november 2017  PP-fráboðan um skrásettar ognir og avsetingar o.a. - 

 

Ársroknskapir og hálvársroknskapir sum excelfílur 
Oyðubløð til ársroknskapir kunnu takast niður sum excel fílur av heimasíðuni www.tryggingareftirlitid.fo 

 

Dagførd TB og PP oyðubløð   

Mint verður á at senda inn av nýggjum dagførd TB- og PP oyðubløð fyri 4. ársfjórðing 2016, um fráboð-aðu tølini 1. 

februar 2017 eru broytt í mun til ársfrásøgnina 2016. Dagførd oyðubløð skulu sendast eftir-litinum í seinasta lagi 

samstundis sum tann grannskoðaða og góðkenda ársfrásøgnin verður latin eftirlitinum. Broytingarnar skulu vera 

merktar við reyðum.       

http://www.tryggingareftirlitid.fo/

